
Ig ice ca 7

UBUVUGISHWA 

BWA KRISTO



Yesaya yari umuvugishwa ku 
bami Uziya, Yotamu, Ahazi, 
na Hezekiya (Ugereranije 

nk’imyaka 760-700 
imbere ya Kristo) Imana 
iravuga biciye kuri Yesaya 
“Naragaburiye nongera 
ndarera abana, ariko 

barangumukanye. Inka 
naho itavuga iramenya 

shebuja, ariko Isirayeri 
ntinzi. Muri ihanga 

rikora ivyaha, ubwoko 
bwuzuye ibigabitanyo, 
abana b’abakora ibibi…”

Inyuma ya Erisha, Imana 
yarahagurukije abandi bavugishwa, 

nka Yesaya, Yeremiya na Amos, 
bahamagarira abantu kuva mu 

gusenga ibigirwamana no kuva mu 
caha. Imana ivuga iciye kuri abo 

bavugishwa, bandika ubuvugishwa 
bwinshi bw’ibintu bigiye kuza.



“Nimwashira ku ruhande ikibi 
canyu, hama mugatabara 

uwukandamijwe, mukitaho 
abadafise abavyeyi, 
mugategekaniriza 

abapfakazi, nzobanagura 
nonger ndabakize, ariko 

nimutampindukirira, 
inkota izobarigita. Ubutaka 

bwanyu buzonyarwa, 
hama n’ibisagara vyanyu 
bizoturirwa n’umuriro. 

Hanyuma bazofata 
abahungu banyu bose, 

hama bazoca baba abaja 
bo gukora ku kirimba mu 

bwami i Baburoni. ”



Yeremiya yari umuvugishwa 
ku ntwaro y’abami Yoziya, 
Yehoyakimu, na Zedekiya ( 

Ugereranije nk’imyaka 630-590 
imbere ya Kristo) aravuga ati, 
”Uku niko umwami Mana agize, 
bakundwa, ndashize imbere 

yanyu inzira y’ubugingo, n’inzira 
y’urupfu. Uwuzoguma muri iki 
gisagara azokwicwa n’inkota, 

amapfa hamwe n’ibimurwanya:ariko 
uwuzosohoka akarwa kuri ivyo 
babatsikamyeko azobaho ariko 
azoba umugurano w’i Baburoni. 

Kuko namaze gukura amaso kuri iki 
gisagara kubw’ikibi, niko umwami 
Mana avuze;kigiye gushirwa mu 
biganza vy’umwami w’i Baburoni, 

kandi azogituriza umuriro. ”

Yesaya 1:2-4, 7, 6, 20, 
39:7, Yeremiya 21:8-10



Umwami Mana 
avugisha Yeremiya 

hanyuma avuga 
ati;”Kandi 

jewe ubwanje 
nzobarwanya 
nkoresheje 

ikiganza kiramvuye, 
hamwe n’ukuboko 
gukomeye, no mu 
burake, mw’ishavu, 

hamwe n’inziga 
idasanzwe. 



 Hama nzocura abantu baba 
muri iki gisagara, abantu mbere 
hamwe n’ibikoko; bazicwa bapfe 
mw’ihorwa n’ubusa ridasanzwe 

rikomeye. Hanyuma inyuma 
y’ivyo niko umwami Mana 

avuze, nzocungura Zedekiya 
umwami w’i Buyuda, abakozi 
biwe, abantu, kugira ngo 

basigare muri iki gisagara muri 
iryo horwa n’ubusa, bakire 

inkota, amapfa, baje mu minwe 
y’umwami Nebukadineza umwami 
w’i Baburoni, hanyuma bongere 
baje mu minwe y’abansi babo, 
no mu minwe ya barya bose 
barondera ubuzima bwabo, 
hama ace abakebesha bose 

ubugi bw’inkota, ntazobarinda, 
ntazobumvira ikigongwe canke 
ngo ababarire. Ishavu ryanje 
rikaze rizorurumba nka kurya 
k’umuriro kandi ntirizohera. 
Bazobatwara nk’inyagano 

babatware i Baburoni, 
hanyuma babacumitishe 

inkota. Benshi mu bazogenda 
i Baburoni bazopfa kandi 

bazobahambirayo. ”

Yeremiya 20:4-6, 21:5-7, 10-12



Amosi yari 
umuvugishwa ku 
bami Uziya hamwe 
na Yerobowamu 

(Ugereranije 
nk’imyaka 765-750 
imbere ya Kristo) 

Imana iravuga biciye 
kuri Amosi, “Abagore 

banyu bameze 
nk’inka, barondera 

abagabo kugira gusa 
babihera ivyo banywa. 
Ntimuzosubira kuganza 
kandi abagabo banyu. 
Muzosanzara nk’inzige 

hanyuma muje kuba 
inyagano i Baburoni. ”



“Mwiyicarira ku ntebe 
zizimvye hanyuma 

mukirira inrya zivyibusha. 
Mwiyumviririza imiziki mu 

gihe muba muriko muranywa 
imivinyu ku bwinshi. 

Ubugororotsi mwarabutereye 
hasi, mwarakandamije 
abakene, murenganya 
abagororotsi, murya 

ibiturire, hanyuma ntimwacira 
imanza ziroranye abakene. 
Muzotera inzabibu ariko 

abansi banyu nibo bazonywa 
ku mivinyu izova muri zo. 

Igisirikare canyu kizosambuka 
hanyuma muzotwarwa 

kure mube inyagano mu 
gihugu c’amahanga. ”



Imana iravuze iti, 
” Nzosangangura 
igicaniro c’i Beteri 

hanyuma amazu 
yanyu y’urushana 

ndayasambure hasigare 
ay’ici. Mukandamiza 

abakene, murya 
ibiturire, hanyuma 

mugahonyanga barya 
vyukuri bakeneye 

gufashwa. Nanyegeje 
imvura, ndungika 
amapfa, ndungika 

ingwara ariko n’ubu 
ntimurihana. Mwiterera 
inzabibu kugira munywe 

imivinyu gusa ariko 
ntimuzoyinywa. ”

Mawe, 
ndashonje.Amosi 4-6



Hoseya yari umuvugishwa ku ntwaro 
y’abami Uziya, Yotamu, Ahazi na Hezekiya 
(Ugereranije imyaka 785-725 imbere ya 

Kristo)aravugishwa, ”Isirayeri izogwishwa 
hasi n’inkota, abana bayo bato bazoshirwa 
vuba hasi hanyuma abakenyezi bibungenze 

bazofatwa ku nguvu ku mugaragaro. ”

“Umusi uzoza aho Imana izoharira 
ivyaha vyiwe. Hama izokunda Isirayeri 

ivyishakiye. Kandi Isirayeri izototahara. 
Izotunganirwa nk’igiti ca Erayono hama 

igire umubavu nk’isederi ryo muri Ribani. ”

Imyaka 753 
imbere ya 

Kristo

Igikorwa



“Mu myaka igiye kuza, inyuma ya 
Babironi, muzosanzara muje mu 
bihugu bitandukanye hanyuma 

babahame, bafate amatongo yanyu, 
hanyuma mubure naho kuryama. ”

Igikorwa



Batwaye 
ibintu vyose. 

Kubera iki 
batazodusiga 
twenyene?

Mawe, 
tuzoba hehe?

Ibi 
bizotuma 

tuzimbwa. 
Sinzobikunda 

ninabona Abayuda 
bagiye. Bari 

abantu bazi neza 
urudandazwa.

Yesaya 10:21, Igice ca 35, 51:11, Yeremiya 30:11, Ezekiyeri 17:21, 
Hoseya 13:16, 14:1-6, Yoweri 3:2

Ibi rero bisigura ko 
Abayuda bagiye gusohoka 
igihugu mu kiringo c’imisi 

itatu gusa!



Kuko ihanga rya Isirayeri ryataye 
ijambo ry’Imana, bagiye gushwiragira mu 
mahanga yose yo kw’isi, ariko ntibazigera 

baronka akaruhuko gushika aho Imana 
izobagarukana ku butaka bwa ba se.

Twisunze iki canditswe, 
Abayuda bose bategerezwa 

gusohoka igihugu kandi nta kintu 
na kimwe bamerewe gutwara.

Iyi 
nka nukuri 
nari namye 
ndayishaka.



“Ubutaka bwa Isirayeri buzosigara bugaragara, hanyuma 
muzokorera umwami w’i Baburoni imyaka mirongo 
indwi. Hanyuma inyuma y’imyaka mirongo indwi, 

nzohana Baburoni kubwo ibigabitanyo vyayo hanyuma 
bibagarukane ku butaka kugira babwubake kandi. ”

“Yerusaremu nayo 
nyene izokwibagirwa 

gushika naho irimwa nka 
kurya kw’umurima. ”



Ubu buvugishwa vyukuri burashika 
umwansi vyukuri ararima 

Yerusaremu. Ariko mu misi ya 
nyuma ingoro izosubira kubakwa, 
hama abantu barerembe kuri yo.

Umuvugishwa Mika yabayeho 
kuva mu mwaka wa 750-

686 imbere ya Kristo nawe 
nyene aravugishwa: 



“Kandi amahanga 
menshi azoza, 
aravuga kandi, 

azoza, hama reka 
tugende tuduge ku 
musozi w’umwami 
Mana, hanyuma 

tuje mu nzu 
y’Imana ya Yakobo; 

hanyuma izoca 
itwigisha inzira 

zayo, hanyuma duce 
tuzigenderamwo; 

kuk’ibwirizwa 
rizokwitangira 
imbere Siyoni, 

hanyuma ijambo 
ry’umwami Mana 

rive i Yerusaremu. ”

“Hanyuma azoca urubanza ari mu 
bantu benshi, hama ahane amahanga 

akomeye ari kure yayo, hanyuma 
bazokubita amacumu yabo bayashire 

aho babika ibikoresho vyo kurima 
n’imiheto bagire uko nyene.



“Hanyuma 
tuzogendera 

mw’izina 
ry’umwami Mana 
Imana yacu, ibihe 
n’ibihe. Kuri urya 

musi, umwami 
Mana avuga ati, 
nzokwegeranya 

icagiye hama 
ndakigire ihanga 

rikomeye; 
hanyuma 

umwami Mana 
azobarongora 

ku musozi 
Siyoni kuva ico 
gihe gushitsa 
ibihe n’ibihe. ”

Nta hanga 
rizokoresha icumu 

ngo rirwanye 
irindi hanga, 

nta n’intambara 
izosubira kuba. 
Ariko umuntu 

wese azokwicara 
musi y’uruzabibu 

canke y’igiti 
caho, kandi nta 

wuzotera ubwoba 
uwundi, kuko ari 

akanwa kw’umwami 
Mana kabivuze. ”

Yeremiya 25:11-12, 
Mika 3:12, 4:1-7



Yeremiya n’abandi nabo 
nyene baravugishwa;

 “Umwami 
Zedekiya yakoze 
ikibi mu nyonga 
z’umwami Mana. 
Ntazokwicwa. 
Azogenda i 

Babironi aho 
azobanayo 

n’abantu biwe, 
ariko n’amaso 

yiwe ntazosubira 
kubona Babironi. 
Azogira ubuhumyi. 
Uzoguma hariya 

i Babironi 
mu kiringo 

c’imyaka 70. ”

Inyuma y’imyaka 70, Babironi 
izonyarwa n’igisirikare co mu 

buraruko kandi igice c’abantu bacu 
kizosubira ku butaka bwaco kwubaka 
kandi igisagara hamwe n’ingoro. ”  



“Nzonagura inganji ya Dawidi 
hanyuma muzogaruka mwongere 

mushikire ubutaka bwanyu. ”

“Akira iki gitabo 
ugitware i Babironi, 
ugisomereyo imbere 

y’abantu. Ubamenyeshe 
ivyo bategerezwa 

kwihanganira imbere 
yuko bazogaruka. ”

“Inyuma y’igihe co gucirwa urubanza, 
Imana izoharira ivyaha vyabo 

hanyuma Yerusaremu izosubira 
ibemwo abantu b’urunganwe 

rutandukanye ruzoza ruraza. ”



“Imana 
yarasezeraniye 
Aburahamu ko 

abazomukomokako 
bazoba ku butaka 
babugumana ibihe 

n’ibihe, kandi 
ntishobora 

kudashitsa ivyo 
yasezeranye. Ariko 
igihe abantu babaye 

abanyavyaha, 
Imana izotuma 
baba inyagano 

mu mahanga aho 
bakorera izindi 

Mana, ariko ku mpera 
yavyo kw’iherezo 
izobagarukana. ”

Ezekiyeri  
aravugishwa:”Bazoshwiragizwa 

mu mahanga, ariko nkuko Imana 
yabashwiragije izobagarukana 

kandi ku butaka bwabo. ”

Yeremiya 34:3, 39:7, 51:60-61, 52:11, 
Ezekiyeri 12:13-16,

 Yoweri 3:20-21, Amosi 9:11-15



“Egiputa nayo nyene 
izocirwa urubanza na 

Babironi, hama mu kiringo 
c’imyaka 40 Egiputa 
izotabwa. Niyamara 

kuva i Baburoni, Egiputa 
ntizosubira kuba iyikomeye 

nkuko yahora mbere, 
ariko izohagarara gushika 
kw’iherezo. Hanyuma mu 
misi ya nyuma Egiputa 
na Asiriya bazoshikira 
ubwoko bwanje bwa 

Isirayeri mu masezerano 
y’amahoro, hanyuma 

nzoca ndabahezagira. ”



“Firisitiya izosamburwa ntisubire no 
kubaho. Co kimwe na Ashedodi, Ekuroni, 
na Amoni ntibizosubira kubaho. Edomu 
izotabwa. Tiro izosamburwa hanyuma 

amabuye yose yayo n’imbaho bizoca bitabwa 
mu kiyaga. Nta muntu n’umwe azosubira 
kubayo kandi ubutaka buzoca bunyerera 

nka kurya kw’ibuye, kizoba ikibanza 
c’abarovyi baterera insenga zabo gusa. ”



“Ariko Peresi(Irani), Turukiya, 
Etiyopiya, na Ribiya bizogumaho 
gushika kw’iherezo, hazogera 

ariko igihe bazoshaka kuza 
ku butaka bwa Isirayeri, 
ariko bazoca bapfira ku 
misozi ya Isirayeri. ”



Bibiriya yama ari inyizigirwa ku buvugishwa 
bwayo bwinshi. Ibisagara n’amahanga 

yavugishijweko ko bitazosubira 
kubaho vyabigendeye uko nyene. 

Amahanga nayo yavugishijweko ko 
azogumaho gushika kw’iherezo aracari 

kumwe natwe gushika uno musi.

Yeremiya 25:15-26, Ezekiyeri 25, 
26:15:19, 29:12-16, 30:1-8, Amosi 1 



Oh mwami Mana, 
kubw’ivyaha vya ba 

Data turiko turahanwa. 
Dufashe twumvire 

itegeko ryawe n’aha 
nyene mu mahanga.

Imyaka 605 imbere 
ya Kristo, Isirayeri 
inyarwa na Babironi 
nkuko abavugishwa 

babivuze mbere.



Abayuda barenga 5 000 batwarwa i 
Baburoni baba imbohe z’intambara. 

Bazana abato n’abize, bizera ko bazoba 
ingira kamaro mu bwami. Muri abo 

harimwo umuyabaga w’umusore yitwa 
Daniyeri. Yama imisi yose yubaha 
amabwirizwa hama akagendera mu 
kwumvira Imana ya Aburahamu.



Daniyeri yari imbohe mu mahanga, ariko 
afata ingingo yo kuba umwizigirwa 
imbere y’Imana. Abari baramunyaze 
babona ko ameze neza mu mpwemu, 

hanyuma bamushira mu kibanza gikomeye 
nkumwe mu banyabwenge b’i Baburoni. 

Turagushima, 
Mwami Mana 
wo mw’ijuru 
n’isi, umwami 
w’amahanga, 
ko waduhaye 

umukate ngaha 
kw’isi.



Nebukadineza 
umwami w’i Baburoni 
avyurwa n’indoto 
atari amenyereye.

Ibi bisigura iki? 
Nukuri iyi ndoto 

irungitswe n’imana kugira 
zisobanure ibijanye na 

kazoza.



Muri 
abanyabwenge. Muvuga 

ko imana zibabwira ibintu. 
Ubu rero nimumbwire ivyo 
narose muce mumbwira 

nico bisigura.

Ariko 
ni gute ushaka 
ko tukubwira 

insiguro y’indoto 
utaratubwira 

indoto ubwayo? 
Nta numwe 
ashobora 

kubikora uretse 
imana.

Daniyeri 1:2-7, 17-21, 2:1-11



Nari ndabizi ko 
mwese mutabaho. imana 

ntibavugisha. Mwese mugiye 
kwicwa hamwe n’imiryango 

yanyu, hanyuma amazu 
yanyu acike nk’ibirundo 

vy’umwavu.



Umbabarire, Daniyeri, 
ariko wewe ejo na barya 

banyabwenge bava i Babironi 
muzokererwa. Umwami ntiyizera 

abaherezi biwe.

Ariko Yehova 
Imana irashobora 
guhishura indoto 

y’umwami ikanatanga 
n’insiguro yayo. 

Ntegerezwa kwiherera 
nsenge. Raba ugende 

umubwire arindire 
basi umusi umwe.



Mwami Mana, 
wewe wenyene 
uri Imana kandi 

uri umwami 
w’amahanga. 
Ndakwinginze 

wereke umusavyi 
wawe ibintu bigiye 
kuzoba. Nta Mana 
n’imwe ihwanye 

nawe.
Daniyeri, 

nyumviriza…



Vuba, 
ntwara ku 

mwami!

Nutabwira 
umwami ibijanye 

n’indoto, aza 
kunyicira aho 

nyene.



Oh mwami, 
uri umwami 

w’abami, kuko 
Imana yo mw’ijuru 

yabigize uko. 
Yaguhaye iyerekwa 
y’ibizoba mu misi 

ya nyuma.

Imana y’ukuri, 
umuremyi w’amahanga, 

yahishuriye indoto yawe 
umusavyi wawe.

Reka kuntesha 
umwanya. 
Urambwira 

indoto yanje 
canke ntayo 

umbwira?

Daniyeri 
2:12-30



Ooo Mwami, 
wabonye 

iyerekwa ry’igicapo 
kinini gikomeye. 

Ico gicapo gisigura 
ubwami bwawe 

hamwe n’ubundi 
bwami butatu 
buzokurikira.

Nivyo! 
Nta numwe 
nabibwiye! 

Imana yawe 
niyo Mana 
yonyene.



Uri umutwe w’iki 
gishushanyo c’inzahabu, 

umwami w’abami. Imbere yuko 
unyaga Yudaya, abavugishwa 

bacu baratubwiye ko Imana igiye 
kuducira urubanza kubwo ivyaha 

vyacu hanyuma iguhe ubwami. Ubu 
rero, inganji yawe igiye kuba 

iy’ubwiza.



Igikiriza c’umujumbu 
gisigura ubundi bwami, Abamedi 
n’Abaperesi. Inyuma y’urupfu 
rwawe, bazonyaga Babironi 

hanyuma batware isi yose nkuko 
nawe ubifise ubu.



Ooo Mwami, 
inyuma y’umutwe 

w’inzahabu n’igikiriza 
c’umujumbu warabonye 

umukaba w’umuringa. Urya 
muringa usobanura ubwami 

bwa gatatu, Girishiyani. 
Ubwo rero buzoza inyuma 
y’ubwo Abaperesi kandi 
buzoba ubwihuta kandi 

bukaze.

Ubwami bwa kane 
buzoba ubutandukanye 

n’ubundi, amaguru akozwe mu 
vyuma, azohagarara hanyuma 

amanyagure mu dupande 
amahanga menshi. Ariko wabonye 

ko amano y’ivyuma yari acanze 
n’ibumba. Mu misi ya nyuma 
ubwami buzogaburwa, imice 

cumi hanyuma bitumen bucika 
intege.

Daniyeri 2:31-33, 39-43



Rero, ooo Mwami, 
wabonye ibuye rije riva ku 

musozi, ariko ridatewe ngo rive 
mu ntoke z’umuntu. Ryamanutse 
riva ku musozi hanyuma rica rija 
ku birenge vy’igicapo hanyuma 
rica risambura ubwami bwose 

mu mwanya mutoya.



Rirya buye 
risobanura 

umwana 
w’Imana azoza 
kw’isi hanyuma 

ashireho 
ubwami 

bw’ubwiza.

Mu mpera y’ibihe, 
abapfuye bose 

bazovyurwa hanyuma 
bahagarare kugira bacirwe 

urubanza. Abakoze ibibi 
bakire ukumaramara 

hanyuma bacirwe urubanza 
rw’ibihe bidashira. 

Abakoze ivyiza bakire 
ubugingo budashira.



Daniyeri aguma i Baburoni imyaka 
68 irashika. Asobanura indoto 

nyinshi hanyuma akanavuga 
ibizoba muri kazoza kenshi. Mbere, 

umwami Nebukadineza arapfa 
haca hatwara umuhungu wiwe 
Berushaza mu kibanza ciwe.

Ata kibazo, 
amajambo uvuze avuye ku 

Mana. Nta kundi kuntu woba 
wamenye indoto yanje mu 
buryo bwiramvuye? Nzoca 
nkugira uwurongora barya 

banyabwenge bose.



Ijoro rimwe Berushaza yariko 
aragira umusi mukuru wo 

kunywa, ikiganza c’igitangaza 
kiraza candika ku ruhome. 

Daniyeri baca baramuhamagara 
kugira asobanure ivyo bintu. 
Imana ica imuha ugutahura 

kw’urwo rurimi rudatahuritse.

Ooo Mwami, 
wacumuye ku Mana. 
Nkuko abavugishwa 

babivuze, ubwami bwawe 
bwafashwe kuva muri 
rino joro hanyuma 

buca buharwa Abamedi 
n’Abaperesi.



Abavugishwa bari 
bavugishijwe ko 
umwansi azofata 

Babironi mu mpisho 
yinjirane imiryango 

ibiri ituma amazi yinjira 
mu gisagara. Abantu 
b’i Baburoni bazoba 

banyoye cane kuburyo 
ntavyo bazobona. Kahise 

kerekana ko Babironi 
izohera uko nyene.

Umusiguzi 12:13-14, 
Yesaya 9:6-7, 45:1, 

Daniyeri 2:34-
35, 44-48, 5:1-29, 

Ivyahishuwe 20:11-21:5



Inyuma y’Abamedi n’Abaperesi 
banyaze Babironi, Daniyeri 

avumbura igitabo canditswe 
n’umuvugishwa Yeremiya, 
kimwe mu gitabo kiri muri 
Bibiriya. Mu gihe yariko 
aragisoma biramubabaza 

kubona Imana yari yaravuze 
kuva na mbere ko ubunyagano 

bw’abantu b’i Babironi 
buzomara imyaka 70 gusa.

Inyuma ariko abasigaye bazogaruka bubake 
Yerusaremu bubake ibihome bongere bubake n’ingoro. 
Abandanije asoma, avumbura ko imbere y’imyaka 200 

umuvugishwa Yesaya yari yaramaze gutanga izina 
ry’umwami w’Abaperesi azotegeka kugaruka kwabo.



Ubu hari hamaze kurangira 
imyaka 69… hasigaye umwaka 

umwe gusa. Kivuga yuko Sirus ari 
umukozi w’Imana, akora ubugombe 
bw’Imana . Azotegeka yuko noneho 
tugaruka ku butaka bwacu kavukire! 

Hahezagirwe wewe, Mwami Mana, 
Mana yacu, Umwami w’isi yose.



Sirus yarekuye 
Abayuda 

imyaka 70 iheze 
inyuma yuko 
ubunyagano 

bwabo 
butanguye, 

nkuko 
ivyanditswe 
vyabivuze 

mbere, hama 
abantu 52 

000 basubira 
inyuma kwubaka 
kandi igisagara.

Nkuko Imana yabisezeraniye 
Aburahamu, ubu butaka yaramaze 

kubuduha kubw’ibihe bidashira. Yabwiye 
ba Data ibaha gasopo ko tuzocungurwa 
tuve mu minwe y’abansi mu gihe tuzoba 

twakoreye izindi mana, ariko yarasezeranye 
ko itazokwigera yibagira abantu bayo. 
Imana yaragumije ijambo ryayo. Ubu 

rero ko twagarutse dutegerezwa 
kwumvira.



Dutegerezwa kwipanga. 
Tuzokwubaka kandi ibihome 

ubwa mbere hanyuma 
dusubire ingoro.

Nazanye 
amazi meza. 

Reka dutangure 
gukora.

Ooo Mwami Mana 
Mana ya Aburahamu, 

waratugarukanye nkuko 
wabisezeranye. Utwigishe 
kugendera mu nzira zawe.

Yesaya 44:28, Yeremiya 25:11-
12, 29:10, Daniyeri 9:1-2



Daniyeri yari ashaje cane, rero 
ntiyashoboye gusubirana inyuma 
hamwe n’abandi. Abandanya akora 
igikorwa kidasanzwe co guhanura 
abami ba Medo-Peresiyano, ubu 

iri mu gisagara ca Babironi. Imana 
imuha ayandi mayerekwa menshi 
ajanye na kazoza, eka nayo ku 
muhero w’isi. Mu ndoto imwe 

yagize, abona igikoko gikoze mu 
cuma. Umumarayika aca amubwira 

ico bisigura.



Imana ikweretse 
ibizoba mu misi ya nyuma. Yari 

yarabihishuriye Nebukadineza ko 
hazoba ubwami bune. Ubu hamaze 

kuba bubiri. Inyuma ya Medo-
Peresiyano hazoza Geresiyano. 
Izonyaga vuba vuba ariko izoca 
itemba vuba hama igaburwe mu 
bwami bune, buzorwana hagati 

yabwo. Buzorwana imyaka gushika 
ubwami bwa kane bunyazwe, 
ninaco ico gikoko c’icuma 

gisigura.



Ubwami bwa kane 
buzoba nk’ipasi, bufise 

ubshobozi kandi bubangutse 
kuruta ubwatanguye. Buzonyaga 
bwose, ariko mu misi yanyuma 
ubwo bwami buzogaburwa mu 
mahanga. Rero, hazohaguruka 
umuntu yature amahoro gusa. 
Ni nk’ikengeri ya nyuma izoba 
ivuye ku mutwe w’ico gikoko. 

Mu misi ya nyuma azokwiragiza 
hanyuma asezerane amahoro, 
anyage hanyuma asangagure. 

Azoshiraho ibintu bitemewe mu 
kibanza cera, mu ngoro y’Abayuda 

atume babihimbaza bavyiginire 
kugira ngo ivy’ibimazi bihagarare. 

Hazogera igihe hazoba ikibazo 
gikomeye mw’isi yose, ariko 
umugororotsi azocungurwa.

Daniyeri 7:17-28, Matayo 24:4-25



“Daniyeri, Imana ikeneye 
umenye ibintu bizoba n’igihe 

bizoberako. Kuva igihe itegeko 
ryatanzwe ryo kunagura 
no kwubaka kandi ingoro, 
hazoba imyaka 483, inyuma 
y’ivyo Mesiya azicwa kugira 

arihe ivyaha vy’abantu, 
hanyuma kandi ingoro 
izosubira gusamburwa.

Ubu buvugishwa buzoshitswa 
hanyuma Mesiya aca 

asirwa amavuta. Hazobaho 
ukwiyunga biciye ku vyaha, 

hanyuma ukugororoka 
kw’ibihe bidashira kuzozanwa 

ku mwana w’umuntu. ”



Nkuko Daniyeri yabivuze, 
Mesiya yinjira mu 

cubahiro Yerusaremu 
urya musi nyene 

imyaka 483 yari ikwiye 
neza na neza.

Imana yabwiye Adamu 
na Eva ko uruvyaro 
rw’umugore ruzoza 

hanyuma ruszngangure 
ikibi. Yabwiye Nowak 
o Mesiya azova mu 

muryango wa Shemu, 
apana Yafeti, kandi 

apana Hamu. 

Itanguriro 49:9-10, Zaburi 22, 53, 
Yesaya 7, 9:1-2, 42:1, 49:6, 

Igice ca 53, Daniyeri 9:25-26, 
Mika 5:2, Zekariya 9:9, 

Matayo 24:1-2, Abaheburayo 2:9



Imana yabwiye Aburahamu 
ko uwuzobohora azova 
mu bakomoka kuri Isaka 

umuhungu wiwe. 

Imana yabwiye Isaka ko 
uw’isezerano azova mu 
bakomoka kuri Yakobo 

umuhungu wiwe, hama ibwira 
Yakobo ko Kristo azova kuri 

Yuda. 

Ubuvugishwa bwinshi burashe 
bw’uwasezeranywe ko azoba 

umucunguzi bwagiye butangwa 
n’abavugishwa batandukanye. 

Bavuga ko ukubaho kwiwe 
kuzobaho ibihe bidashira, ko 
azovuka ku nkumi y’isugi, mu 
gisagara citwa Beterehemu 
i Buyuda, azoba aciye bugufi 

umuravye, ari hasi cane yigira 
ku ndogoba.



Umwami Mana azomushirako 
mpwemu yiwe, hanyuma 

ace acira urubanza 
abanyamahanga.

 Azoba umuco kuri bo, 
hanyuma atware agakiza ku 

bantu bose baba mw’isi. 

Azobabazwa nka Mesiya, 
hama atabwe n’abiwe, 

hama apfe ibiganza vyiwe 
n’amaguru bitobaguwe.

 Azomanikwa ari gusa hama 
agire inyota ariko mu 

gishingo c’amazi bazomuha 
vino y’inkarisha.

 Azopfa ari hagati y’ibisuma 
hanyuma ahambwe 

mw’itongo ry’umutunzi.



Ubuvugishwa bwa 
Daniyeri buvuga kuri 
burya bwami bune 

bwarashitse kurya nyene 
nkuko vyari vyaravuzwe 

mbere. Mu mwaka wa 
330 imbere ya Kristo, 

Alexander the Great, ava 
mu Bugiriki, yatanguye 
igikorwa camaze imyaka 
indwi, hanyuma muri ico 
gikorwa aca avumbura 
isi izwi, ushizemwo rya 
hanga ryagutse ryitwa 

Medo-Perisiyano. 
Ubugiriki buca bugumana 
ubushobozi gushika mu 
mwaka wa 167 imbere ya 
Kristo, igihe ubwami bwa 
kane, Roma bwatanguye 

kunyaga.



Roma, muri 
ya ndoto ya 
Nebukadineza 

iserukirwa na ya 
maguru hamwe 

n’ibirenge 
vy’icuma, hanyuma 

mw’iyerekwa 
rya Daniyeri, 
ni ca gikoko 

c’icuma, ushizeko 
ubushobozi bwaco 
hamwe n’ubutware, 
nkuko abavugishwa 
babivuze mbere. Mu 
mwaka wa 5 imbere 
ya Kristo, catwaye 
Isirayeri n’ikiganza 

c’icuma. 



INYUMA Y’IMYAKA 
500 

Imyaka 500 irenga irahera kuva aho 
ubuvugishwa bwa Daniyeri buvugiwe. 

Mu mwaka wa 6 imbere ya Kristo 
Abaroma baha umwidegemvyo wo 

gusenga Abayuda ariko ikori riguma 
riremereye kuri bo. Ingoro yari 

yaramaze kwubakwa kandi ikongera 
igafasha n’ubuzima bw’Abayuda. 

Benshi bari baribagiye ubuvugishwa 
bwa Mesiya azoza, ariko abandi 

baragumana iryo tegeko muri bo 
barindira Kristo. Muri abo rero 

harimwo umutama yitwa Simeyoni. 
Yari umugabo yejejwe yari 

arindiriye kubona ivyo ubuvugishwa 
bwavuzwe. Hari haheze imyaka asoma 
ubuvugishwa hanyuma aramenya ko 
igihe cegereje. Ariko yari ashaje 

kuburyo ata myaka yo kubaho igihe 
kirekire yari asigaranye. Hari haheze 
imyaka 4000 Imana isezeraniye Eva 
ko uruvyaro rwiwe ruzoza hanyuma 

rusambure igikorwa ca wa mubi.

Ubu rero hari hageze. Ubuvugishwa 
burenga 350 bwari bwiteguye 

gushitswa. 

